
glkə iqtisadiyyatının, qeyri-neft sektorunun inkişafına xüsusi 
dinamizm gətirən sənaye parklarında innovativ və yüksək texnologiyaların 
tətbiqi, dövlət tərəfindən həyata keçirilən müxtəlif stimullaşdırıcı tədbirlər 
davamlı olaraq artır. Vergi qanunvericiliyinə edilmiş dəyişikliklərə 
əsasən, sənaye parklarının rezidentləri dövlət vəsaiti hesabına hazır 
infrastrukturla təmin edilirlər. 

Rezidentlər qeydiyyata alındıqları ta-
rixdən etibarən 10 il müddətinə əmlak, 
torpaq və mənfəət vergilərindən, istehsal 
məqsədilə idxal etdikləri texnikanın, tex-
noloMi avadanlıqların və qurğuların idxalı 
zamanı əlavə dəyər vergisindən, eləcə də 
gömrük rüsumundan azad olunublar. glkə-

mizin işğaldan azad edilmiş ərazilərində 
yaradılmış sənaye zonalarında fəaliyyət 
göstərən sahibkarlar da istehsal prosesində 
istifadə etdikləri bir sıra xammal və ma-
terialların idxalına görə 10 il müddətinə 
əlavə dəyər vergisindən azad ediliblər. 
Bununla yanaşı, istehsal fəaliyyəti ilə məş-
ğul olan sahibkarlara 10 il müddətində hər 
ay istehlak olunan kommunal xidmətlərin 
(elektrik enerMisi, təbii qaz, su təchizatı və 
tullantı sularının axıdılması xidməti) tarif-
lərinə uyğun olaraq ödədikləri vəsaitin 20 
faizi qədər dövlət büdcəsinin vəsaiti hesa-
bına maliyyə yardımı ödənilir.

İqtisadi =onaların İnkişafı Agentliyinin 
mətbuat katibi Elçin Kazımovun sözlərinə 
görə, sənaye zonaları iş adamlarının inves-
tisiya yatırmaları baxımından ən əlverişli 
biznes platformasıdır. Burada sahibkarlıq 
fəaliyyətinin inkişafı üçün hər cür inves-
tisiya imkanları formalaşdırılıb. Belə ki, 
sənaye zonalarında sahibkarlar dövlət və-
saiti hesabına hazır infrastrukturla təmin 
edilirlər. Sahibkarlıq subyektləri “Plug and 
Play” prinsipindən istifadə etməklə sənaye 
zonalarında öz biznes layihələrini həyata 
keçirə bilərlər.

Qurum rəsmisinin sözlərinə görə, İqti-
sadi =onaların İnkişafı Agentliyinin idarə-
çiliyində olan sənaye parklarında tətbiq 
edilmiş idxal əlavə dəyər vergisi və göm-
rük güzəştləri nəticəsində rezidentlər bu 
günə qədər 501 milyon manatdan çox, cari 
ilin 11 ayında isə 40,68 milyon manat və-
saitə qənaət ediblər. Bunun da böyük his-
səsi sənaye parklarının payına düşür. Yeri 
gəlmişkən, ötən müddətdə ölkəmizdə 1471 

hektar ərazidə 7 sənaye parkı yaradılıb. 
Sənaye parklarının rezidentləri tərəfindən 
istehsal fəaliyyətinin təşkili üçün indiyə-
dək 5 milyard 660 milyon manata yaxın 
sərmayə yönəldilib. Həmin vəsait hesabı-
na 17 mindən artıq iş yeri açılıb. Bundan 
əlavə, Prezident İlham Əliyevin 2024-cü il 

dekabrın 5-də imzaladığı fərmana əsasən 
30 hektar ərazidə Naxçıvan Sənaye Parkı 
yaradılıb. Yeni parkın isə muxtar respub-
likanın sənaye potensialının artırılmasına 
mühüm töhfələr verəcəyi şübhə doğurmur. 

Yeri gəlmişkən, ölkəmizin sənaye 
parklarının uğurlu fəaliyyəti dünyanın 
nüfuzlu reytinq agentliklərinin, müxtəlif 
iqtisadi qurumların da diqqətini cəlb edib. 
Məsələn, “B,K Ratings” beynəlxalq rey-
tinq agentliyinin ötən il dərc etdiyi sənaye 
parklarının reytinq siyahısında Azərbayca-
nın 3 müasir istehsalat məkanı – Mingəçe-
vir, Pirallahı və Qaradağ sənaye parkları 
ilk onluqda yer alıb.

Sənaye parklarında istehsal olunan 
rəqabət qabiliyyətli məhsullar ölkəmizin 
ixrac potensialınının artırılmasına da mü-
hüm töhfələr verir. Qeyd edək ki, “Azər-
baycan Respublikasının 2022–2026-cı 
illərdə sosial-iqtisadi inkişaf Strategiya-
sı”nda qeyri-neft-qaz sənaye ixracının pa-
yının 25 faiz artırılması nəzərdə tutulub. 
Bu hədəfə çatmaq üçün ölkəmizin azad 
iqtisadi zonalarına daxil olan sənaye park-
larından da gözləntilər çoxdur. 

Bir məqamı da qeyd edək ki, son za-
manlar yerli və xarici sahibkarlar sənaye 
zonalarında, o cümlədən sənaye parkların-
da yaradılmış əlverişli sərmayə mühitin-
dən yararlanmağa çalışır, bu ərazilərdə iş 
qurmağa daha çox üstünlük verirlər. Təkcə 
onu qeyd etmək kifayətdir ki, bu ilin yan-
var-oktyabr aylarında İqtisadi =onaların 
İnkişafı Agentliyinin idarəçiliyində olan 
sənaye zonalarında 27 sahibkarlıq sub-
yektinə rezident statusu verilib. Bunun da 

13-ü Ağdam Sənaye Parkının, 6-sı “Araz 
Vadisi İqtisadi =onası” Sənaye Parkının, 
2-si Sumqayıt Kimya Sənaye Parkının, 
1-i Pirallahı Sənaye Parkının, 1-i Hacıqa-
bul Sənaye Parkının, 2-si Masallı Səna-
ye Məhəlləsinin, 2-si Sabirabad Sənaye 
Məhəlləsinin payına düşür. Qeydiyyata 
alınmış rezidentlər tərəfindən sənaye zo-
nalarına, ümumilikdə, 213 milyon manat-
dan çox investisiyanın yatırılması, 2 min 
600-dən artıq daimi iş yerinin yaradılması 
nəzərdə tutulur.

Rezidentlər sənaye zonalarında fibro-
beton və polistirolbeton blokların, quru 

inşaat qarışıqların, tamet daşların, yüksək 
gərginlikli elektrik enerMisinin ötürülməsi 
üçün müxtəlif metal elektrik dirəklərin, or-
topedik matras və yumşaq mebellərin, mü-
hərrik və sənaye yağlarının təkrar emalı ilə 
baza yağların, dəri və dəri məmulatların, 
led işıqların, su təmizləmə cihazları və on-
ların ehtiyat hissələrinin, qan depolama və 
test qablarının və s. məhsulların istehsalını 
həyata keçirəcəklər.

İşğaldan azad olunmuş ərazilərin iqti-
sadi potensialının hərəkətə gətirilməsində 
mühüm rol oynayan Ağdam Sənaye Par-
kının fəaliyyəti də bu baxımdan diqqət 
çəkir. ;atırladaq ki, Ağdam Sənaye Parkı 
qısa müddət ərzində yaradılmasına baxma-
yaraq, hazırda rezidentlərin sayına görə, 
Sumqayıt Kimya Sənaye Parkından sonra 
ölkədə ikinci böyük park hesab edilir. İqti-
sadi =onaların İnkişafı Agentliyinin məlu-
matına əsasən, hazırda Ağdam Sənaye Par-
kında ümumi investisiyalarının həcmi 271 
milyon manat olan 29 sahibkarlıq subyek-
ti rezident, 4 sahibkar isə qeyri-rezident 
kimi fəaliyyət göstərir. Həmin sahibkarlıq 
subyektləri tərəfindən sənaye parkında, 
ümumilikdə, 2400-dən çox iş yerinin ya-
radılması nəzərdə tutulur. gtən müddətdə 
rezidentlər tərəfindən sənaye parkında 
görülmüş işlərə 95 milyon manata yaxın 
investisiya yatırılıb, 380 nəfərlik daimi iş 
yeri yaradılıb.

Hazırda Ağdam Sənaye Parkında 9 
müəssisə fəaliyyət göstərir. Həmin müəs-
sisələr elektrik paylayıcı avadanlıqların, 
elektrik yuvalarının və beton yarımstansi-
yaların, dam və fasad örtüklərinin, hava-
landırma, yanğınsöndürmə avadanlıqları 
və müxtəlif metal məmulatlarının, divar 
kağızlarının, müxtəlif növ ayaqqabıların, 
avtomatlaşdırma və telemexanika sistem-
lərinin, məsaməli hörgü bloklarının isteh-
salı ilə məşğul olurlar. Sənaye parkının bir 
çox rezidenti isə ərazidə layihələndirmə, 
tikinti-quraşdırma işləri aparır. Gələn il 
isə parkın ərazisində elektrik dirəklərinin 
istehsalı və sair müəssisələrin fəaliyyətə 
başlaması nəzərdə tutulur.

;atırladaq ki, Ağdam Sənaye Parkı 
Prezident İlham Əliyevin 2021-ci il 28 
may tarixli fərmanı ilə yaradılıb. Sənaye 
parkının yaradılmasında məqsəd işğaldan 
azad edilmiş ərazilərin bərpası, sənaye 
potensialının inkişaf etdirilməsi, həmin 
ərazilərə köçürüləcək əhalinin məşğullu-
ğunun təmin olunmasından ibarətdir. 

Xankəndidə 
sahibkarlarla görüş 

İqtisadiyyat Nazirliyi yanında Antiinhisar və İstehlak Bazarına 
Nəzarət Dövlət Xidməti tərəfindən istehlakçıların maraq və mənafelərinin 
qüvvədə olan qanunvericiliyə uyğun olaraq sahibkarlarla uzlaşdırılması 
məqsədilə biznes subyektləri ilə müntəzəm olaraq əlaqə saxlayır. 

Qurumun maariÀəndirici xarakter 
daşıyan növbəti toplantısı ;ankəndi 
şəhərində Qarabağ iqtisadi rayonu üzrə 
ticarət, ictimai iaşə, məişət və digər növ 
xidmət sahələrində, o cümlədən yanacaq 
məhsullarının, inşaat materiallarının və 
mobil telefonların satışı, restoran, hotel, 
əczaçılıq, avtomobil təmiri, avtoyuma və 
s. sahələrdə fəaliyyət göstərən 50-dən çox 
sahibkarlıq subyektinin nümayəndələri ilə 
keçirilib. Görüşdə Qarabağ iqtisadi rayo-
nunda sahibkarlığın inkişafı istiqamətin-
də görülən işlər, istehlakçı hüquqları və 
istehlak bazarına nəzarət sahələri üzrə 
qarşıda duran məsələlər haqqında fikir 
mübadiləsi aparılıb, müştəri məmnunlu-
ğunun təmin olunması istiqamətində töv-
siyələr verilib. 

Sahibkarlıq fəaliyyətinin təşkilinə 
dəstək məqsədilə Azərbaycanın işğaldan 

azad olunmuş ərazilərində yeni yaradılan 
ticarət və xidmət obyektlərinin fəaliyyə-
tinə dair qanunvericiliyin tələbləri ilə bağlı 
maariÀəndirici söhbətlər aparılıb. Sahib-
karlarla istehlakçı hüquqları və istehlak ba-
zarına nəzarət sahələri üzrə cari vəziyyət, 
qarşıda duran məsələlər haqqında qarşılıqlı 
fikir mübadiləsi aparılıb. 

Bundan əlavə, istehlakçı hüquqlarının 
təmin edilməsi ilə bağlı qanunvericiliyin 
tələbləri də sahibkarların diqqətinə çatdırı-
lıb və onları maraqlandıran suallar ətrafın-
da müzakirələr aparılıb. Bu sahədə Dövlət 
;idməti tərəfindən atılan addımlar, isteh-
lak bazarına nəzarət tədbirləri çərçivəsində 
görülən işlər diqqətə çatdırılıb.

Sonda sahibkarlara fəaliyyətlərinin qa-
nunvericiliyin tələblərinə uyğun qurulması 
və müştəri məmnunluğunun təmin olun-
ması istiqamətində tövsiyələr verilib.

Kartla ödəniş 
çoxalır

2024-ci il noyabr ayının sonunda 
ölkənin bankları və “Azərpoçt” MM& 
sistemləri üzrə dövriyyədə olan ödəniş 
kartlarının sayı 19 milyon 463 minə 
çatıb. Bu isə oktyabr ayına nisbətən 
301 min ədəd çoxdur. 

Mərkəzi Bankdan ;Q-yə verilən məlu-
mata görə, bu göstərici ötən ilin müvafiq 
dövrü ilə müqayisədə 17,5 faiz artıb. gdə-
niş kartlarında artım debet kartları üzrə 
19,7 faiz, kredit kartları üzrə 3,2 faiz təşkil 
edib. gdəniş kartlarının artması nağdsız 
ödənişlərin həcminə müsbət təsir göstərib. 
Belə ki, ay ərzində ölkədaxili nağdsız əmə-
liyyatların həcmi keçən ilin müvafiq döv-
rünə nisbətən 1,4 dəfə artıb. 

Bankın məlumatına əsasən, noyabr 
ayında kartlar vasitəsilə həyata keçirilən 
ölkədaxili nağdsız ödənişlərin həcmi 6 
milyard 939 milyon manat təşkil edib. Hə-
yata keçirilən nağdsız ödənişlərin 5 mil-
yard 978 milyon manatı elektron ticarətin 
payına düşür. Qalan məbləğin 957 milyon 
manatı POS-terminallar, 3,2 milyon mana-
tı isə özünə xidmət terminalları vasitəsilə 
gerçəkləşdirilib. İlin əvvəlindən ödəniş 
kartları ilə nağdsız əməliyyatların həcmi 
ölkədaxili kart əməliyyatlarının 64 faizini 
təşkil edib.

Türk dövlətlərinin iqtisadi 
əməkdaşlığı genişlənir
2023-cü ildə Türk Dövlətləri Təşkilatına üzv ölkələrin qarşılıqlı ixracının 

dəyəri 38 milyard ABŞ dolları təşkil edib. Bu da 2022-ci illə müqayisədə 
22,6 faiz çoxdur. Bu fikri Türk İnvestisiya Fondunun prezidenti Bağdat 
Amreyev Bakıda keçirilən Türk Ticarət və Sənaye 3alataları Birliyinin 
Baş Assambleyasında bildirib.

Onun sözlərinə görə, Türk Dövlətləri 
Təşkilatı ölkələrinin bir-birinə göndərdik-
ləri mallar onların ümumi ixracında payını 
6,8 faizə yüksəldib. O deyib ki, bu ümidve-
rici göstərici sayılsa da, gözlənilən səviyyə-
dən aşağı olaraq qalır: “Beynəlxalq maliyyə 
qurumlarının rəhbərləri ilə görüşlərimizdə 
həmişə bizdən soruşurlar ki, niyə türk döv-
lətləri arasında ticarət dövriyyəsi aşağı sə-
viyyədədir? Onlara cavab verməyə və izah 
etməyə çalışırıq ki, Sovet İttifaqı dövründə 
iqtisadi model yüksək dərəcədə mərkəzləş-
dirilib. Respublikalar, əsasən, konkret sə-
naye və yaxud kənd təsərrüfatı məhsulları 
üzrə ixtisaslaşıb. Bu, birtərəÀi iqtisadi sis-
temə gətirib çıxarıb. Bəzi respublikalar ağır 
sənayeyə, digərləri kənd təsərrüfatına və 
xammal hasilatına yönəldilib. Bu ixtisaslaş-
ma şaxələndirilmiş ticarətə həvəsi azaldıb”.

Türk Dövlətləri Təşkilatı ölkələri ara-
sında ticarətin aşağı səviyyədə olmasının 
əsas səbəblərindən birinin nəqliyyat, logis-
tika, gömrük və bu kimi amillərlə bağlı 
yüksək xərclərlə əlaqədar olması qənaə-
tinə gələn fond rəhbəri qeyd edib ki, coğ-
rafi yaxınlığa görə Mərkəzi Asiya ölkələri 
təbii olaraq Çin və Rusiya ilə daha çox ti-
carət əməliyyatları aparırlar. Bununla belə, 

ticarət və investisiyaların qardaş ölkələr 
arasında əlaqələrin əsasını təşkil edəcəyini 
vurğulayan B. Amreyevin sözlərinə görə, 
daha yaxşı inteqrasiya olunmuş nəqliyyat, 
enerMi şəbəkələri, eləcə də təkmilləşdirilmiş 
mobillik, logistika və müştəri xidmətlərin-
dən daha çox faydalanmaq lazımdır: “Bu 
səbəbdən problemləri daha da azaltmaq 
üçün səy göstərilir. İqtisadiyyatlarımız və 
cəmiyyətlərimiz dərin texnoloMi-rəqəmsal 
transformasiyadan keçir və bu sahədə fəa-
liyyətimizi mərkəzləşdirməliyik”, – deyə o 
əlavə edib.

Bolqarıstanla tərəfdaşlıq güclənir
Son illər Azərbaycanın ayrı-ayrı ölkələrlə iqtisadi əlaqələri getdikcə genişlənir. 

Bu da qarşılıqlı ticarət dövriyyəsində daha çox hiss olunur. Bu baxımdan 
ölkəmizin Avropa qitəsindəki strateMi tərəfdaşı olan Bolqarıstan da istisna deyil. 

Dövlət Gömrük Komitəsindən aldı-
ğımız məlumata görə, 2024-cü ilin yan-
var-noyabr aylarında Azərbaycanla Bolqa-
rıstan arasında ticarət əməliyyatlarının 
həcmi 650,05 milyon ABù dolları təşkil 
edib. Bu da əvvəlki ilin eyni dövrünə nis-
bətən 194,4 milyon dollar və ya 42,7 faiz 

çoxdur. Hesabat dövründə bu ölkə ilə apa-
rılmış idxal-ixrac əməliyyatları Azərbay-
canın ümumi ticarət dövriyyəsinin 1,51 
faizi həcmində olub.

;atırladaq ki, 11 ayda Azərbaycan 
Bolqarıstana 620,3 milyon ABù dolları 
dəyərində məhsul ixrac edib. Bu isə illik 
müqayisədə 191,4 milyon dollar və ya 44,8 
faiz çoxdur. Hesabat dövründə Azərbay-
canın ümumi məhsul ixracının 2,55 faizi 
Bolqarıstanın payına düşüb.

Cari ilin yanvar-noyabr aylarında ölkə-
miz Bolqarıstandan məhsul idxalını əv-
vəlki ilin eyni dövrü ilə müqayisədə 2,9 
milyon dollar və ya 11,2 faiz artıraraq 29,7 
milyon dollara çatdırıb. Bu, ölkəmizin 
ümumi idxalının 0,16 faizini təşkil edib.

“Lənkəran” ;əzər dibinin 
ekoloMi durumunu araşdırıb

“Azərbaycan Xəzər Dəniz Gəmiçiliyi” Qapalı Səhmdar &əmiyyətinin 
(AS&O) “Lənkəran” yedək-təchizat gəmisi Xəzər dənizində yerləşən 
“Abşeron” yatağının ətrafında dəniz dibinin ekoloMi şəraitinin 
qiymətləndirilməsi layihəsində iştirak edib. Bu barədə XQ-yə gəmiçilikdən 
məlumat verilib. 

Bildirilib ki, cari ilin noyabrın 23-dən 
dekabrın 22-dək mütəmadi olaraq dina-
mik mövqe saxlama reMimində fəaliyyət 
göstərən gəmi əvvəlcədən müəyyən edil-
miş 85 koordinatda 20-60 metr dərinlik-
dən dəniz dibinin çökmə süxurları və su 
nümunələrini toplayıb. Sonra gəminin 
göyərtəsində quraşdırılmış xüsusi ava-
danlıqlar vasitəsilə əldə edilən nümunələr 
tədqiq olunması üçün müvafiq laboratori-
yalara göndərilib. 

Qeyd edək ki, “GreenZich Consul-
ting AzerbaiMan”nın sifarişi ilə aparılan 
tədqiqatların nəticələri gələcəkdə ;əzər 

dənizində sualtı neft-qaz infrastrukturunun 
inşasından əvvəl ekoloMi şəraitin qiymət-
ləndirilməsinə imkan yaradacaq.

İxracatçıların yeni hədəÀəri
İqtisadiyyat Nazirliyinin dəstəyi, İxracın və İnvestisiyaların Təşviqi 

Agentliyinin – AZ3ROMO-nun təşkilatçılığı ilə ixracatçılarla görüş keçirilib. 
Dövlət rəsmiləri, sahəvi assosiasiyaların nümayəndələri və sahibkarların iştirak 
etdikləri tədbirdə il ərzində həyata keçirilən ixrac əməliyyatlarının nəticələri və 
2025-ci il üçün müəyyənləşdirilən yeni hədəÀər müzakirə edilib. 

Görüşdə A=PROMO-nun icraçı direk-
toru Yusif Abdullayev Azərbaycanın ixrac 
göstəriciləri və qeyri-neft sektorunun inki-
şaf perspektivlərindən danışıb, ixracın təş-
viqi mexanizmləri barədə məlumat verib. 
Kiçik və Orta Biznesin İnkişafı Agentliyi-
nin İdarə Heyətinin sədri Orxan Məmmə-
dov isə çıxışında KOB-ların iqtisadiyyatda 
payının artması və sahibkarlara təqdim 
edilən dəstək mexanizmlərindən danışıb.

Tədbirdə, həmçinin Dövlət Gömrük 
Komitəsi, Antiinhisar və İstehlak Bazarına 
Nəzarət Dövlət ;idməti, Qida Təhlükə-

sizliyi Agentliyi, Azərbaycanın Türkiyə-
dəki Ticarət Nümayəndəliyi, Dövlət Vergi 
;idməti, Rəqəmsal İnkişaf və Nəqliyyat 
Nazirliyinin nümayəndələri ticarətdə ak-
tual məsələlər, eləcə də ticarət sazişlərinin 
əhəmiyyəti, elektron ticarət, tətbiq olunan 
güzəştlər, gömrük prosedurları və gömrük 
islahatlarına dair fikir mübadiləsi aparıblar.

